
Hvussu fert tú at halda jól í ár? 
Heima í Tórsbyrgi og hjá teimum nærmastu í granna­
lagnum
 
Hvat etir tú til døgurða á jólum? 
Dunnu við øllum tilhoyri: Seinni okkurt ræst. Tað 
plagar at vera í meira lagi
 
Hvat er tað besta við jólum? 
Sýgandi myrkur og tendrað ljós.	
 
Hvat er minni gott við jólum? 
At borgarligheitin gongur amokk og vælbjargaðar 
familjur við buldur og brak savna seg og síni í 
skyggjandi andstøðu til onnur misfits, ið ikki hava 
so nógv at reypa av og helst vildu grivið seg niður á 
jólum. Eini seks føtur, á leið. 

 
Hevur tú nakrantíð hildið jól uttanlands? 
Jú, í 1977 umborða á skipi frá Hartlepool í Onglandi 
til Bilbao í Spania og seinni nakrar ferðir í Danmark
 
Hvønn jólatónleik dámar tær best? 
Beint nú er norski Ole Paus bestur, tá hann syngur 
jólasálmar saman við bumsum í Kirkens Bymisjon 
í Skippergata í Oslo. Sterkt og nemandi. Ivast tú 
í, hvat jólini standa fyri, so finnur tú svarið á hesi 
fløgu. 
 
Hvat ynskir tú tær í jólagávu? 
Føroysk yrkingasøvn. Og kanska ein dvd film til vegg­
varpið, við umfarsljóði. Sacrificato eftir Tarkovskij 
stendur ovastur.

Birgir Kruse

